
કોરોનાવાઇરસ (કોવિડ-19) મહામારી દરમિયાન અરજન્ટ શંકાસ્પદ કેન્સર રેફરલ માટે દર્દી માહિતી
આ માહિતી પત્રિકા સમજાવે છે કે તમારા જીપીએ તમને શા માટે હોસ્પિટલ માટે રેફર કર્યા છે, તેનો અર્થ શું છે અને તમારે શું કરવાની જરૂર છે 

મને શા માટે તાકીદે હોસ્પિટલ માટે રેફર કરવામાં આવેલ છે? 
તમને હોસ્પિટલ માટે રેફર કરવામાં આવ્યા છે કારણ કે તમારા જીપીને લાગે છે કે તમારા લક્ષણો કેન્સર હોવાનું સૂચવી શકે છે. આ બાબતનું નિરાકરણ મેળવવા માટે તમને વધારે તપાસણી માટે નિષ્ણાંતને રેફર કરવામાં આવ્યા છે. 

શું આનો અર્થ એવો થાય કે મને કેન્સર છે?
એવી ઘણી સામાન્ય સ્થિતિઓ છે જેઓ સાથે તમારા લક્ષણો સાંકળી શકાય છે અને કેન્સર એક સંભાવના છે.  અર્જન્ટ શંકાસ્પદ કેન્સર રેફરલ કરેલા ઘણા લોકોને કેન્સર નથી હોતું, પરંતુ તેનું નિરાકરણ મેળવવું મહત્વપૂર્ણ છે.

કોવિડ-19
[bookmark: _Hlk42259744]કોરોનાવાઇરસ મહામારી અને હોસ્પિટલો તેઓની સેવાઓ રીકવર કરી રહી હોવાનાં કારણે, કેન્સરનાં નિષ્ણાંત નક્કી કરશે કે તમારે નિદાનાત્મક તપાસ માટે આવવાની જરૂર છે કે નહીં અથવા તમારે ટેલીફોન પર આકારણી કરવી જોઇએ કે નહીં.  અમે તમને ખાતરી આપવા માંગીએ છીએ કે કોરોનાવાઇરસથી તમારું રક્ષણ કરવામાં મદદ કરવા માટે હોસ્પિટલો ઘણાં ઉપાયો કરે છે જેમાં સામાજીક અંતર જાળવવું, વધારાની ચેપ નિયંત્રણ પ્રક્રિયાઓનો સમાવેશ થાય છે અને તબીબી સ્ટાફ ચહેરાનાં માસ્ક જેવા પર્સનલ પ્રોટેક્ટિવ ઇક્વિપમેન્ટ પહેરશે.  હોસ્પિટલો દર્દીઓને માત્ર જરૂર હોય તો જ મુલાકાત લેવા માટે કહે છે, અને એપોઇન્ટમેન્ટ મેળવવામાં સહેજ વિલંબ પણ થઇ શકે છે. જો એપોઇન્ટમેન્ટ માટે તમને હોસ્પિટલની મુલાકાત લેવા માટે કહેવામાં આવે છે, તો તમે હાજરી આપો તે મહત્વપૂર્ણ છે. જો કોઇપણ કારણસર, તમે તમારી એપોઇન્ટમેન્ટ પર જઇ શકતા ન હોવ તો કૃપા કરીને બને તેટલા વહેલા હોસ્પિટલનો સંપર્ક કરો.  

[bookmark: _Hlk37774904]જો તમારે હોસ્પિટલની મુલાકાત લેવી આવશ્યક હોય અને તમે અથવા તમારા ઘરનાં કોઇ સભ્ય સેલ્ફ-આઇસોલેટ કરી રહ્યા હોવ, તો તમે હાજરી આપવાનું આયોજન ધરાવતા હોવ તે હોસ્પિટલ દ્વારા જારી કરવામાં આવેલા નંબર પર તમારી એપોઇન્ટમેન્ટ માટે હાજરી આપતા પહેલા હોસ્પિટલનો સંપર્ક કરો તે અનિવાર્ય છે. ત્યારબાદ તેઓ તમને માર્ગદર્શન પ્રદાન કરશે.  હોસ્પિટલ દ્વારા તમને આપવામાં આવેલી સલાહનું પાલન કરવું મહત્વપૂર્ણ છે.

[bookmark: _GoBack]તમારી એપોઇન્ટમેન્ટ માટે જવા અને આવવાની યાત્રા
જ્યારે તમારી એપોઇન્ટમેન્ટ માટે જવા અને આવવા યાત્રા કરતા હોવ, ત્યારે કૃપા કરીને માર્ગદર્શિકાનું પાલન કરો જેમાં અન્ય લોકોથી સુરક્ષિત અંતર જાળવવાનો સમાવેશ થાય છે અને જ્યાં સંભવ હોય ત્યાં કાર, બાઇકથી કે ચાલતા યાત્રા કરવી.  જ્યાં સંભવ હોય ત્યાં નિયમિત રીતે તમારા હાથ ધુઓ અને હેન્ડ સેનિટાઇઝરનો ઉપયોગ કરો. www.gov.uk પર જાઓ અને ‘તમારા ઘરની બહાર સુરક્ષિત રહેવું’ માટે શોધ કરો (staying safe outside your home).
કોઇ પ્રશ્નો છે? 
જો તમારા હોસ્પિટલ માટેનાં રેફરલ સંબંધિત તમને કોઇ ચિંતાઓ કે પ્રશ્નો હોય, તો કૃપા કરીને તમારા જીપી સર્જરીનો સંપર્ક કરો. 

તમે તમારા જીપીને આ કહેવાનું સુનિશ્ચિત કરો:
· તમારું યોગ્ય ઇમેઇલ અને ઘરનું એડ્રેસ અને ટેલીફોન નંબર અને જો તમારી પાસે હોય તો મોબાઇલ નંબર, જેથી હોસ્પિટલ તમારો સંપર્ક કરી શકે.
· તમે આગામી બે સપ્તાહની અંદર ટેલીફોન આકારણી કરાવવા અસક્ષમ હોવ
· તમારે દુભાષિયાની જરૂર હોય, જેથી આ માહિતી તમારા રેફરલમાં દાખલ કરવામાં આવે.
· બે સપ્તાહની અંદર હોસ્પિટલ તરફથી તમારો સંપર્ક ન કરાયો હોય.
· તમને રેફર કરવામાં આવ્યા બાદ તમારામાં કોરોનાવાઇરસનાં કોઇપણ લક્ષણો વિકસે (ખાસ કરીને તાવ અથવા ઉધરસ).  જો આ થાય છે તો તમારે હોસ્પિટલને પણ માહિતગાર કરવા જોઇએ

કોરોનાવાઇરસ મહામારી દરમિયાન કેન્સર વિશેની વધુ માહિતી માટે ઉપયોગી લીંક

https://about-cancer.cancerresearchuk.org/about-cancer/cancer-in-general/coronavirus-and-cancer
https://www.macmillan.org.uk/coronavirus/cancer-and-coronavirus

